
Ni Jesus ket maysa a naindaklan 
a mannursuro - ti kasayaatan 
pay laeng.  Dimngeg Kenkuana 
dagiti bunggoy/kapuskulan 
ti tattao.



Imbaga ni Jesus kadakuada nga 
agbalin da a manangngaasi, naimbag 
ken naasi.  Mabalin a kagura ken 
saktan ida ti dadduma, ngem 
aywanan ida ti Dios.



Adu ti insuro ni Jesus.  
Kinuna na a dagiti 
tattao ti Dios ti 
mangsilaw iti lubong a 
kas iti panangsindi ti 
kandela iti balay.  
Anian a nagdumaan ti 
kandela iti nasipnget a 
siled/kuarto!



Dagiti tattao a kinasarita ni Jesus ket namatida 
iti panagibales, "Mata iti mata, ngipen iti ngipen."  
Ngem insuro ni Jesus ti kinaimbag, 
pammakawan 
ken ayat, 
uray kadagiti 
kabusor/kaapa.



Idi kaaldawan ni 
Jesus, nagpanggap ti 
dadduma a tattao a 
nasantoan unay.



No mangted da iti kuarta 
kadagiti pulubi, adda lalaki a 
mangpuyot iti trumpeta tapno 
kumita ti amin.  "Aramidem ti 
panangted mo iti nalimed, ket 
ikkan naka ti premyo ti Dios," 

kinuna ni Jesus.



Kasta met laeng ti insuro ni 
Jesus maipapan iti kararag.  
Dadduma a tattao ket 
nagkararag kadagiti okupado a 
suli ti kalsada tapno makita ken 
mangngeg ida ti amin. Awan 
bibiangda iti Dios.



Agbiangda no ania ti pampanunoten ti 
sabsabali kadakuada.  Inawagan ida ni Jesus a 
managinsisingpet/hipukrito - ulbod nga aktor.



Adu a beses nga inusar ni Jesus ti nakaparsuaan a 
mangilawlawag iti pannursuro na.  Kas pagarigan, 
Intudo na dagiti tumatayab/billet.  "Ti nailangitan 

nga Amayo ti mangpakan kadakuada," 
kinuna na.  "Dika madanagan.  Pakanen 
naka metlang ti Dios."



"Uray ti nabaknang nga Hari Solomon ket saan a 
nasayaat ti panagkawkawes/panagbado na a kas 
kadagiti lirio," intuloy ni Jesus.



"No kawesan/baduan ti Dios dagiti ruot iti talon, 
saan naka met kadi a kawesan/baduan?"  Isursuro 
idi ni Jesus dagiti tattao nga agtalek iti Dios A 
mangipapaay/mangted iti amin a kasapulan tayo.



"No husgaem ti kabsat mo, kasla padpadasem nga 
alaen ti maysa a tedted ti sawdust manipud iti mata 
na no addaan ka iti 
naindaklan a dakkel 
a troso ti kayo iti 
bukodmo/sarilim a 
matam," kinuna ni 
Jesus.  Nalabit 
nagkatawa dagiti 
tattao.  Ngem 
masapul a 
panunoten da ti 
kaipapanan/sawen na.



Kinuna ni Jesus a rumbeng nga 
agkiddaw/agdawat dagiti tattao iti 
tulong iti Dios.  Mangted kadi dagiti 
naindagaan nga amma iti sangkabassit a 
bato no dumawat dagiti mabisin nga 
ubbing iti tinapay?  Saan!  Mangted da

kadagiti naimbag a 
banag.  Mangted met 
ti Dios kadagiti 
naimbag a banag 
kadagiti agdawat.



Ni Jesus, ti naindaklan a mannursuro, nangted ti 
babala maipapan kadagiti ulbod a mannursuro.  
"Agkawes da/agbado da a kasla karnero," kinuna ni

Jesus. "Ngem iti uneg, lobo da!"  
Kinuna na a maam-ammo dagiti 
palso/ulbod a mannursuro babaen 
ti panagbiag da.



Iti maysa nga estoria nga insalaysay na, impakita ni 
Jesus a dagiti tattao nga sumurot iti Sao ti Dios ket 

kas iti maysa a tao a 
nangibangon iti balay 
na iti rabaw ti bato.



Timmaud/tummakder ti nakaam-amak a bagyo.  
Idi nagpatingga, nagtakder a sititibker ti balay.



Ngem maysa a maag/dagmel a tao ti nangibangon iti 
balay na iti darat.  Idi dimteng ti bagyo, napirde
gapu iti nakapuy a pundasion na.  Kinuna ni Jesus a 
dagiti tattao a saan nga sumurot iti sao ti Dios ket 
kas iti dayta a tao.



Nasdaaw dagiti bunggoy/kapuskulan a tattao 
iti sasao ni Jesus.  Dida pay pulos nangngeg 
dagiti kasta a banag.  Ita, ammodan a 
saan nga umdas/naan-anay ti 
panagdengngeg iti Sao ti Dios.  
Masapul met nga agtulnog da iti 
dayta iti inaldaw.



Ni Jesus a Naindaklan a Mannursuro

Ti istoria manipud iti Sao ti Dios, ti Biblia

ket masarakan iti

Mateo 5-7, Lucas 6

"Mangted iti lawag ti iseserrek ti saom." 
Salmo 119:130



Nalpasen



Isuro daytoy nga istoria ti Biblia ti 
maipapan iti nakaskasdaaw a Dios a nangparsua 

kadatayo ken addaan tarigagay a maam-ammotayo Isuna.

Ammo ti Dios a nakaaramidtayo kadagiti dakes a bambanag, 
nga aw-awaganna iti basol.  Ti dusa ti basol ket patay, ngem 

ay-ayatennaka unay ti Dios ta imbaonna ti bugbugtong nga Anakna 
a ni Jesus, tapno matay idiay krus ken madusa para kadagiti basolmo.  
Kalpasanna nagungar ni Jesus ken nagsubli idiay Langit!  Nu mamatika 

kenni Jesus ken dawatem Kenkuana a pakawanenna dagiti basolmo, 
aramidenna daytoy!  Umay Isuna ken agnaed kenka ita, 

ket agbiagka a kadwam Isuna iti agnanayon. 

Nu mamatika a daytoy ti kinapudno, ibagam daytoy iti Dios:
Apo Jesus, mamatiak a Dioska, ket nagbalinka a tao tapno matay para 
kadagiti basolko, ket sibibiagka manen ita.  Umayka kadi ditoy biagko 
ken pakawanem dagiti basolko, tapno maaddaanak iti baro a biag, ken 
maysa nga aldaw ket umayakto iti dennam iti agnanayon.  Tulungannak 

nga agtulnog Kenka ken agbiag para Kenka kas anakmo.  Amen.

Basaem ti Biblia ken makisaritaka iti Dios iti 
tunggal aldaw!  Juan 3:16

